INUIT ATAQATIGIIT o

Inatsisartuni

24. oktober 2019

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq
matumuuna sagqummiuppara.

Naalakkersuisunut apeqqut:

1. §37_152/2019-mut akissuteqaatiminni Naalakkersuisut allapput
Qegertarsuup Tunuani killilersuiffiunngitsumik qaleralinniarfimmi
qalerallit agguaqatigiissillugu angissutsimikkut 2010-mi 57 cm-terimiit
2017-imi 54 cm-terimut millisimasut.

- Naalakkersuisut suli isumaqarpat Qeqertarsuup Tunuani qalerallit
killilersuifigineqganngitsumi aalisarneqarnerat piujuartitsineq
tunngavigalugu ilumut ingerlanneqgarnersoq oqaatigiuminaatsoq?

2. §37_152/2019-imut akissuteqaatiminni Naalakkersuisut allapput
Qegertarsuup Tunuani killilersuineqartaganngitsumik qgaleralinniarfiup
atorunnaarsinnissaanut suli ulluliisoqanngitsoq.

- Qegertarsuup Tunuani killilersuiffiginertaganngitsumik
qaleralinniarfiup atorunnaarsinnissaanut Naalakkersuisut sulinertik
sumut killippaat?

3. §37_13/2019-mut akissuteqaatiminni Naalakkersuisut allapput
sinerissamut ganittumi aalisartut qanoq amerlatiginissaannut
naliliinerminnut tunngavigisarlugu ilisimatuussutsikkut
innersuussutigineqartut eqqarsaatigalugit piujuartitsinermik
tunngaveqartumik aqutsineq.

- Ilisimatuussutikkut innersuussutigineqartut eqqarsaatigalugit
sinerissamut ganittumi aalisartut qanoq amerlatigisariagarnerat
Naalakkersuisut gqanoq namminneq nalilerpaat?

(Inatsisartuni ilaasortaq Sofia Geisler, Inuit Atagatigiit)

Tunngavilersuut:

Tusagassiuutitigut  paasivarput  umiatsiaararsorluni aalisariutinut  Grgnlandsbankenip
aningaasalersuinini taamaatikkaa. Tamatumunnga tunngavilersuutiginegarpoqg ukiut kingulliit
ingerlaneranni umiatsiaararsortut amerlipiloorsimanerat, tamannalu aalisarnerup



ingerlanneqarnera aalisagaqassutsikkut aningaasagarnikkullu piujuartitsinermik tunngaveqarani
attannegarsinnaanngitsoq.

Tamanna tunuliaqutaavoq qulaani apeqqutit Naalakkersuisunut apeqqutiginerannut.

Kissaatigivara apeqqutikka ullut suliffiusut qulit gaangiutinnginneranni akineqarnissaat.



